
ქალაქ თბილისის საკრებულოს 

სატრანსპორტო საკითხთა კომისიის 

სხდომის ოქმი №44 

 

14.06.2024                                                                     თბილისი, თავისუფლების მოედანი  №2 

                                                                                                                                                     10:30 საათი                                                                                                                                                          

 

სხდომას  ესწრებოდნენ:  

 

1. შალვა ოგბაიძე - კომისიის თავმჯდომარე; 

2. გიორგი ახვლედიანი - კომისიის წევრი; 

3. რევაზ სოხაძე - კომისიის წევრი; 

4. მარიამ ზაქარიაშვილი - კომისიის წევრი. 

 

სხდომის დღის წესრიგი: 

 

1. ,,ქალაქ თბილისის მუნიციპალიტეტის 2024 წლის ბიუჯეტის დამტკიცების შესახებ" 

ქალაქ თბილისის მუნიციპალიტეტის საკრებულოს 2023 წლის 15 დეკემბრის № 33-89 

დადგენილებაში ცვლილებების შეტანის შესახებ“ ქალაქ თბილისის მუნიციპალიტეტის 

საკრებულოს დადგენილების პროექტი (11.06.2024; 12-032416361-03); 

2. „ქალაქ თბილისის მუნიციპალიტეტის საჯარო სამართლის იურიდიული პირის - ქალაქ 

თბილისის მუნიციპალიტეტის ტრანსპორტისა და ურბანული განვითარების სააგენტოს 

დაფუძნებისა და დებულების დამტკიცების შესახებ“ ქალაქ თბილისის 

მუნიციპალიტეტის საკრებულოს 2020 წლის 24 იანვრის №52-1 დადგენილებაში 

ცვლილების შეტანის თაობაზე“ ქალაქ თბილისის მუნიციპალიტეტის საკრებულოს 

დადგენილების პროექტი (11.06.24; 12-03241632-03); 

3. „დედაქალაქის მიწათსარგებლობის გენერალური გეგმის დამტკიცების შესახებ“ ქალაქ 

თბილისის მუნიციპალიტეტის საკრებულოს 2019 წლის 15 მარტის №39-18 

დადგენილებაში ცვლილების შეტანის თაობაზე“ ქალაქ თბილისის მუნიციპალიტეტის 

საკრებულოს დადგენილების პროექტი (11.06.24; 12-03241632-03); 

4. „ქალაქ თბილისის მუნიციპალიტეტის საჯარო სამართლის იურიდიული პირის – ქალაქ 

თბილისის მუნიციპალიტეტის ტრანსპორტისა და ურბანული განვითარების სააგენტოს 

მიერ დაჩქარებული მომსახურების გაწევისა და მასზე დაწესებული საფასურის 

გადახდის რეგულირების წესის დამტკიცების შესახებ“ ქალაქ თბილისის 

მუნიციპალიტეტის საკრებულოს 2023 წლის 20 ოქტომბრის №31-74 დადგენილებაში 

ცვლილების შეტანის თაობაზე“ ქალაქ თბილისის მუნიციპალიტეტის საკრებულოს 

დადგენილების პროექტი (11.06.24; 12-03241632-03); 

5. „საქართველოს ადმინისტრაციულ სამართალდარღვევათა კოდექსის 130-ე მუხლის მე-4 

ნაწილის „ა“ ქვეპუნქტით შედგენილ ელექტრონულ საჯარიმო ქვითრებზე 

განხორციელებულ გადახდებზე გასატარებელი რიგი ღონისძიების შესახებ“ ქალაქ 

თბილისის მუნიციპალიტეტის საკრებულოს 2024 წლის 29 მარტის №86 განკარგულებაში 

ცვლილების შეტანის თაობაზე“ ქალაქ თბილისის მუნიციპალიტეტის საკრებულოს 

განკარგულების პროექტი (11.06.24; 12-03241632-03). 

 

მომხსენებელი:  

 

 ლევან მიქავა - ქალაქ თბილისის მუნიციპალიტეტის მერიის საფინანსო საქალაქო 

სამსახურის უფროსის მოადგილე; 

 ვასილ აბულაძე - სსიპ „ქალაქ თბილისის მუნიციპალიტეტის ტრანსპორტისა და 

ურბანული განვითარების სააგენტოს“ უფროსის მოადგილე. 

სატრანსპორტო საკითხთა კომისიის წევრთა მიერ მოწონებული იქნა და დამტკიცდა 

სხდომის დღის წესრიგი.  

შ.ოგბაიძემ სხდომა გახსნილად გამოაცხადა და მომხსენებელს სთხოვა წარედგინა დღის 

წესრიგით გათვალისწინებული  საკითხი. 

1. ,,ქალაქ თბილისის მუნიციპალიტეტის 2024 წლის ბიუჯეტის დამტკიცების შესახებ" ქალაქ 

თბილისის მუნიციპალიტეტის საკრებულოს 2023 წლის 15 დეკემბრის № 33-89 დადგენილებაში 

ცვლილებების შეტანის შესახებ“ ქალაქ თბილისის მუნიციპალიტეტის საკრებულოს 

დადგენილების პროექტი (11.06.2024; 12-032416361-03): 

გ.თალაკვაძემ განმარტა, რომ წარმოდგენილი პროექტის თანახმად, ქალაქ თბილისის 

მუნიციპალიტეტის 2024 წლის ბიუჯეტში ცვლილებები ხორციელდება მიმდინარე წელს 

ფაქტიურად მიღებული შემოსავლების გათვალისწინებით, რომლის თანახმად, სხვა 

შემოსავლების ნაწილში იზრდება პროცენტები - 1 490,0 ათასი ლარის ოდენობით. 

შესაბამისად, წარმოდგენილი პროექტით ბიუჯეტის მოცულობა იზრდება 1 490,0 ათასი 

ლარით და შეადგენს 2 009 879,6 ათას ლარს. 

მნიშვნელოვანია აღინიშნოს, რომ წარმოდგენილი პროექტის თანახმად, ბიუჯეტით 

განსაზღვრული პროგრამების ჩამონათვალს ემატება შემდეგი ახალი პროგრამები: 

თბილისის ნარჩენების გადამუშავების პროექტის სესხის მომსახურება (კოდი 10 38) - 2 000,0 

ათასი ლარით, თბილისის ნარჩენების პოლიგონის გაზშემკრები სისტემის პროექტის სესხის 

მომსახურება (კოდი 10 39) - 1 300,0 ათასი ლარით. 

პროექტის თანახმად, მცირდება ,,მდგრადი ურბანული მობილობა საქართველოში“ - 

გონიერი სატრანსპორტო სისტემა (KFW) (კოდი 10 23) პროგრამის ასიგნებები – 700,0 ათასი 

ლარით,  თბილისის მეტროს სადგურების მოდერნიზაციის პროექტის სესხის მომსახურება 

(კოდი 10 25) - 3 000,0 ათასი ლარით. 

ქალაქ თბილისის მუნიციპალიტეტის 2024 წლის ბიუჯეტის შემოსულობების საპროგნოზო 

მაჩვენებელი განისაზღვრა 1 809 844,7 ათასი ლარის ოდენობით და ნაშთის ცვლილება 200 

034,9 ათასი ლარით. შემოსავლების საპროგნოზო მაჩვენებელი განისაზღვრა 1 739 744,7 

ათასი ლარის ოდენობით. 

ქალაქ თბილისის მუნიციპალიტეტის საკრებულოს სატრანსპორტო საკითხთა კომისიის 

სხდომაზე დამსწრე წევრთა ხმათა (მომხრე - 4, თავი შეიკავა - 0, წინააღმდეგი - 0), 

უმრავლესობით კომისიამ დაადგინა: 

 

 ,,ქალაქ თბილისის მუნიციპალიტეტის 2024 წლის ბიუჯეტის დამტკიცების შესახებ" ქალაქ 

თბილისის მუნიციპალიტეტის საკრებულოს 2023 წლის 15 დეკემბრის № 33-89 

დადგენილებაში ცვლილებების შეტანის შესახებ“ ქალაქ თბილისის მუნიციპალიტეტის 

საკრებულოს დადგენილების პროექტი (11.06.2024; 12-032416361-03) განხილული იქნეს 

საკრებულოს სხდომაზე. 

 

2. „ქალაქ თბილისის მუნიციპალიტეტის საჯარო სამართლის იურიდიული პირის - ქალაქ 

თბილისის მუნიციპალიტეტის ტრანსპორტისა და ურბანული განვითარების სააგენტოს 

დაფუძნებისა და დებულების დამტკიცების შესახებ“ ქალაქ თბილისის მუნიციპალიტეტის 

საკრებულოს 2020 წლის 24 იანვრის №52-1 დადგენილებაში ცვლილების შეტანის თაობაზე“ 

ქალაქ თბილისის მუნიციპალიტეტის საკრებულოს დადგენილების პროექტი (11.06.24; 12-

03241632-03): 

ვ. აბულაძემ განმარტა, რომ  წარმოდგენილი ცვლილება გამოწვეულია იმ გარემოებით, რომ 

ქალაქ თბილისის მუნიციპალიტეტის საჯარო სამართლის იურიდიულ პირ – ქალაქ 

თბილისის მუნიციპალიტეტის ტრანსპორტისა და ურბანული განვითარების სააგენტოს, 

ქალაქ თბილისის მუნიციპალიტეტის საჯარო სამართლის იურიდიული პირის - ქონების 

მართვის სააგენტოს 2022 წლის 15 ივნისის №ბ61.01221661 ბრძანებით, უსასყიდლო 

უზუფრუქტით გადაეცა ჭაბუა ამირეჯიბის გზატკეცილ №15-ში მდებარე მიწის ნაკვეთი 

საკადასტრო კოდით №01.10.16.004.306, რომელზეც ქალაქ თბილისის მუნიციპალიტეტის 

საჯარო სამართლის იურიდიული პირის - ქალაქ თბილისის მუნიციპალიტეტის 

ტრანსპორტისა და ურბანული განვითარების სააგენტოს მიერ, სააგენტოს დებულებით 

განსაზღვრული ფუნქციებისა და უფლებამოსილების ეფექტურად განხორციელების 

უზრუნველყოფის მიზნით, მოეწყო სატრანსპორტო საშუალებების სპეციალური დაცული 

სადგომი, რომლის მართვა, ქალაქ თბილისის მუნიციპალიტეტის საკრებულოს 2020 წლის 24 

იანვრის №52-1 დადგენილებით დამტკიცებული დებულებით განეკუთვნება ქალაქ 

თბილისის მუნიციპალიტეტის საჯარო სამართლის იურიდიული პირის – ქალაქ თბილისის 

მუნიციპალიტეტის ტრანსპორტისა და ურბანული განვითარების სააგენტოს სპეციალური 

დაცული სადგომების მართვის სამსახურის უფლებამოსილებას მიეკუთვნება. ამავე დროს, 

ქალაქ თბილისის მუნიციპალიტეტის საჯარო სამართლის იურიდიული პირის - ქონების 

მართვის სააგენტოს ზემოაღნიშნული 2022 წლის 15 ივნისის №ბ61.01221661 ბრძანებით, ქალაქ 

თბილისის მუნიციპალიტეტის საჯარო სამართლის იურიდიულ პირ - ქალაქ თბილისის 

მუნიციპალიტეტის ტრანსპორტისა და ურბანული განვითარების სააგენტოს, უსასყიდლო 

უზუფრუქტით გადაეცა გელოვანის გამზირზე  მდებარე მიწის ნაკვეთი საკადასტრო კოდით 

01.10.11.001.449 და მასზე სრულდება სატრანსპორტო საშუალებების სპეციალური დაცული 

სადგომის მოწყობის სამუშაოები, რომლის მართვაც ასევე უნდა განახორციელოს ქალაქ 

თბილისის მუნიციპალიტეტის საჯარო სამართლის იურიდიულმა პირმა - ქალაქ თბილისის 

მუნიციპალიტეტის ტრანსპორტისა და ურბანული განვითარების სააგენტომ. იმ მიზნით, რომ 

გელოვანის გამზირზე  მდებარე დაცული სადგომის მართვა სააგენტოს მიერ განხორციელდეს 

ეფექტურად მიზანშეწონილია ქალაქ თბილისის მუნიციპალიტეტის საჯარო სამართლის 

იურიდიულმა პირმა - ქალაქ თბილისის მუნიციპალიტეტის ტრანსპორტისა და ურბანული 

განვითარების სააგენტოს დებულებით დღეს მოქმედი სპეციალური დაცული სადგომების 

მართვის სამსახური გაიყოს ორ სამსახურად და მათ ეწოდოთ ჭაბუა ამირეჯიბის  გზატკეცილ 

№15-ში მდებარე სპეციალური დაცული სადგომის მართვის №1 სამსახური და გელოვანის 

გამზირზე მდებარე სპეციალური დაცული სადგომის მართვის №2 სამსახური. 

ამასთანავე, უნდა აღინიშნოს, რომ  „პერსონალურ მონაცემთა დაცვის შესახებ“ საქართველოს 

კანონის 33-ე მუხლის მოთხოვნის შესაბამისად, დებულებაში ემატება ჩანაწერი, რომლის 

მიხედვით სააგენტოს ჰყავს პერსონალურ მონაცემთა დაცვის ოფიცერი, რომელიც 

ანგარიშვალდებულია სააგენტოს უფროსის წინაშე, ამასთან სააგენტოს უფროსს ენიჭება 

უფლებამოსილება დაამტკიცოს სააგენტოს მიერ ადმინისტრაციულ სამართალდარღვევათა 

საქმეებთან დაკავშირებულ ვიდეომონიტორინგისა და აუდიომონიტორინგის 

განხორციელების ინსტრუქცია და განსაზღვროს ვიდეო და აუდიო ჩანაწერების წვდომაზე, 

დამუშავებაზე, შენახვაზე, გაცემასა და წაშლაზე პასუხისმგებელი პირები. 

ვ. აბულაძემ ასევე განმარტა, რომ განსახორციელებელი ცვლილების შესაბამისად, სააგენტოს 

იმ სამსახურებს, რომლებიც ახორციელებენ საჯარიმო ქვითრების - ადმინისტრაციულ 

სამართალდარღვევათა ოქმების შედგენას/გამოწერას, უფლებამოსილების ეფექტურად 

შესრულების მიზნით ემატებათ ადმინისტრაციული სამართალდარღვევების აღრიცხვისა და 

მართვის სისტემის (Protocols) მეშვეობით განსახორციელებელი ქმედებების მართვის და 

კონტროლის ფუნქცია.  

დადგენილება ამოქმედდება 2024 წლის პირველი ივლისიდან. 

ქალაქ თბილისის მუნიციპალიტეტის საკრებულოს სატრანსპორტო საკითხთა კომისიის 

სხდომაზე დამსწრე წევრთა ხმათა (მომხრე - 4, თავი შეიკავა - 0, წინააღმდეგი - 0), 

უმრავლესობით კომისიამ დაადგინა: 

 

 „ქალაქ თბილისის მუნიციპალიტეტის საჯარო სამართლის იურიდიული პირის - ქალაქ 

თბილისის მუნიციპალიტეტის ტრანსპორტისა და ურბანული განვითარების სააგენტოს 

დაფუძნებისა და დებულების დამტკიცების შესახებ“ ქალაქ თბილისის მუნიციპალიტეტის 

საკრებულოს 2020 წლის 24 იანვრის №52-1 დადგენილებაში ცვლილების შეტანის თაობაზე“ 

ქალაქ თბილისის მუნიციპალიტეტის საკრებულოს დადგენილების პროექტი (11.06.24; 12-

03241632-03) განხილულ იქნეს საკრებულოს სხდომაზე. 

 

3. „დედაქალაქის მიწათსარგებლობის გენერალური გეგმის დამტკიცების შესახებ“ ქალაქ 

თბილისის მუნიციპალიტეტის საკრებულოს 2019 წლის 15 მარტის №39-18 დადგენილებაში 

ცვლილების შეტანის თაობაზე“ ქალაქ თბილისის მუნიციპალიტეტის საკრებულოს 

დადგენილების პროექტი (11.06.24; 12-03241632-03): 

 

ვ. აბულაძის განმარტებით, პროექტის თანახმად, მიწათსარგებლობის გენერალური გეგმის 

დანართი 2-ის 23-ე მუხლით გათვალისწინებული შეზღუდვები არ ვრცელდება იმ 

შემთხვევაში, თუ თბილისის მთავრობის მიერ მიღებული იქნება გადაწყვეტილება, რომ 

მოეწყოს ავტობუსის გაჩერებისთვის ან სპეციალური დაცული სადგომისთვის შესაბამისი 

ინფრასტრუქტურა. 

ცვლილების მიზეზი - იმ პირობებში, როდესაც ავტობუსის გაჩერებები მორგებულია 

საზოგადოების მოთხოვნილებებს, რიგი გაჩერებების მოწყობის საჭიროება დგება 

დედაქალაქის მიწათსარგებლობის გენერალური გეგმით გათვალისწინებულ ისეთ 

შეზღუდვის ზონებში, რომელთა არსებობაც დაბრკოლებას წარმოადგენს გაჩერებების 

განთავსებისთვის.  

 

თბილისის  საკრებულოს 2016 წლის 24 მაისის №14-39 დადგენილებაში 2024 წლის 29 მარტს 

შესული ცვლილებით ავტობუსის გაჩერებისთვის ან სპეციალური დაცული სადგომისთვის 

შესაბამისი ინფრასტრუქტურის მოწყობა დასაშვები გახდა ნებისმიერ ფუნქციურ ზონაში, 

თუმცა, დედაქალაქის მიწათსარგებლობის გენერალური გეგმის მიხედვით, თბილისის 

ტერიტორიაზე არსებული შეზღუდვის ზონები არ იძლევა იმის საშუალებას, რომ  ავტობუსის 

გაჩერებები და სპეციალური დაცული სადგომები განთავსდეს მუნიციპალიტეტისთვის და 

საზოგადოებისთვის საჭირო და ხელსაყრელ ადგილებში.  

 

აღნიშნული ცვლილება აღმოფხვრის ხარვეზს მოქმედ სამართლებრივ აქტებში და ისევე, 

როგორც ავტობუსის გაჩერებების განთავსება გაამარტივებს საგზაო მოძრაობის 

მონაწილეებისთვის მის გამოყენებას, სპეციალური დაცული სადგომების მოწყობაც გაზრდის 

მის ხელმისაწვდომობას. 

ქალაქ თბილისის მუნიციპალიტეტის საკრებულოს სატრანსპორტო საკითხთა კომისიის 

სხდომაზე დამსწრე წევრთა ხმათა (მომხრე - 4, თავი შეიკავა - 0, წინააღმდეგი - 0), 

უმრავლესობით კომისიამ დაადგინა: 

 

 „დედაქალაქის მიწათსარგებლობის გენერალური გეგმის დამტკიცების შესახებ“ ქალაქ 

თბილისის მუნიციპალიტეტის საკრებულოს 2019 წლის 15 მარტის №39-18 დადგენილებაში 

ცვლილების შეტანის თაობაზე“ ქალაქ თბილისის მუნიციპალიტეტის საკრებულოს 

დადგენილების პროექტი (11.06.24; 12-03241632-03) განხილულ იქნეს საკრებულოს სხდომაზე.  

 

 

4. „ქალაქ თბილისის მუნიციპალიტეტის საჯარო სამართლის იურიდიული პირის – ქალაქ 

თბილისის მუნიციპალიტეტის ტრანსპორტისა და ურბანული განვითარების სააგენტოს მიერ 

დაჩქარებული მომსახურების გაწევისა და მასზე დაწესებული საფასურის გადახდის 

რეგულირების წესის დამტკიცების შესახებ“ ქალაქ თბილისის მუნიციპალიტეტის საკრებულოს 

2023 წლის 20 ოქტომბრის №31-74 დადგენილებაში ცვლილების შეტანის თაობაზე“ ქალაქ 

თბილისის მუნიციპალიტეტის საკრებულოს დადგენილების პროექტი (11.06.24; 12-03241632-

03): 

 

ვ.აბულაძემ აღნიშნა, რომ წარმოდგენილი პროექტის თანახმად, ცვლილება შედის ქალაქ 

თბილისის მუნიციპალიტეტის საკრებულოს 2023 წლის 20 ოქტომბრის №31-74 

დადგენილებით  დამტკიცებული წესის მე - 3 მუხლში და ხდება  მუხლიდან 3 1  პუნქტის 

ამოღება.   

ცვლილება განპირობებულია იმ გარემოებით, რომ შესაბამისი სამუშაოს ჩატარებაზე 

პასუხისმგებელი პირების დაჩქარებული მომსახურების საფასურის გადახდისაგან 

გათავისუფლება, სამუშაოების ჩატარების აქტუალობიდან/პრიორიტეტიდან გამომდინარე, 

მიზანშეწონილია განსაზღვროს ყოველ ინდივიდუალურ შემთხვევაში ქალაქ თბილისის 

მუნიციპალიტეტის მთავრობამ, მით უფრო, რომ ზემოაღნიშნული წესის მე-3 მუხლის მე-4 

პუნქტის შესაბამისად, მთავრობა უფლებამოსილია  განკარგულებით განსაზღვროს 

ფიზიკური, კერძო ან საჯარო სამართლის იურიდიული პირების ან სხვა ორგანიზაციების 

გათავისუფლება ამ წესით დაწესებული საფასურის გადახდისგან. 

 

დადგენილება ამოქმედდება გამოქვეყნებისთანავე. 

 

ქალაქ თბილისის მუნიციპალიტეტის საკრებულოს სატრანსპორტო საკითხთა კომისიის 

სხდომაზე დამსწრე წევრთა ხმათა (მომხრე - 4, თავი შეიკავა - 0, წინააღმდეგი - 0), 

უმრავლესობით კომისიამ დაადგინა: 

 

 „ქალაქ თბილისის მუნიციპალიტეტის საჯარო სამართლის იურიდიული პირის – ქალაქ 

თბილისის მუნიციპალიტეტის ტრანსპორტისა და ურბანული განვითარების სააგენტოს მიერ 

დაჩქარებული მომსახურების გაწევისა და მასზე დაწესებული საფასურის გადახდის 

რეგულირების წესის დამტკიცების შესახებ“ ქალაქ თბილისის მუნიციპალიტეტის 

საკრებულოს 2023 წლის 20 ოქტომბრის №31-74 დადგენილებაში ცვლილების შეტანის 

თაობაზე“ ქალაქ თბილისის მუნიციპალიტეტის საკრებულოს დადგენილების პროექტი 

(11.06.24; 12-03241632-03) განხილულ იქნეს საკრებულოს სხდომაზე. 

 

5. „საქართველოს ადმინისტრაციულ სამართალდარღვევათა კოდექსის 130-ე მუხლის მე-4 

ნაწილის „ა“ ქვეპუნქტით შედგენილ ელექტრონულ საჯარიმო ქვითრებზე განხორციელებულ 

გადახდებზე გასატარებელი რიგი ღონისძიების შესახებ“ ქალაქ თბილისის მუნიციპალიტეტის 

საკრებულოს 2024 წლის 29 მარტის №86 განკარგულებაში ცვლილების შეტანის თაობაზე“ ქალაქ 

თბილისის მუნიციპალიტეტის საკრებულოს განკარგულების პროექტი (11.06.24; 12-03241632-

03):  

 

ვ. აბულაძის განმარტებით პირებს, რომელთა მიმართაც 2023 წლის პირველი ივლისიდან 2024 

წლის პირველ ივნისამდე შედგენილია ელექტრონული საჯარიმო ქვითრები საქართველოს 

ადმინისტრაციულ სამართალდარღვევათა კოდექსის 130-ე მუხლის მე-4 ნაწილის „ა“ 

ქვეპუნქტით გათვალისწინებული სამართალდარღვევების ჩადენისათვის და ამ 

ელექტრონული საჯარიმო ქვითრით განსაზღვრული ჯარიმა ან/და ჯარიმის 

გადაუხდელობის გამო დარიცხული საურავი გადახდილი აქვთ კანონმდებლობით 

დადგენილ ვადაში კანონმდებლობით გათვალისწინებულ შესაბამის სახაზინო კოდზე 

(300773255), ამასთან, ფიქსირდება სამართალდამრღვევის მონაცემები (სახელი, გვარი და 

პირადი ნომერი), თუმცა არ აქვთ მითითებული ელექტრონული საჯარიმო ქვითრის ნომერი, 

ჩაეთვალოთ გადახდილად და მათ მიმართ აღარ განხორციელდეს/აღარ გაგრძელდეს 

გადახდის უზრუნველყოფის ღონისძიებები“. 

ქალაქ თბილისის მუნიციპალიტეტის საკრებულოს სატრანსპორტო საკითხთა კომისიის 

სხდომაზე დამსწრე წევრთა ხმათა (მომხრე - 4, თავი შეიკავა - 0, წინააღმდეგი - 0), 

უმრავლესობით კომისიამ დაადგინა: 

 

 „საქართველოს ადმინისტრაციულ სამართალდარღვევათა კოდექსის 130-ე მუხლის მე-4 

ნაწილის „ა“ ქვეპუნქტით შედგენილ ელექტრონულ საჯარიმო ქვითრებზე განხორციელებულ 

გადახდებზე გასატარებელი რიგი ღონისძიების შესახებ“ ქალაქ თბილისის 

მუნიციპალიტეტის საკრებულოს 2024 წლის 29 მარტის №86 განკარგულებაში ცვლილების 

შეტანის თაობაზე“ ქალაქ თბილისის მუნიციპალიტეტის საკრებულოს განკარგულების 

პროექტი (11.06.24; 12-03241632-03) განხილულ იქნეს საკრებულოს სხდომაზე. 

 

სხდომის თავმჯდომარემ სხდომა დახურულად გამოაცხადა. 

 

 

სატრანსპორტო საკითხთა კომისიის თავმჯდომარე 

 

   

 

შალვა ოგბაიძე 


